
Cadeirydd y Pwyllgor Llywodraeth Leol a Thai

22 Mawrth 2024

Annwyl Gadeiryddion Pwyllgorau,

Craffu ar y gyllideb ddrafft

welliannau y gallai Llywodraeth Cymru eu gwneud i'r dogfennau mae’n eu cynhyrchu ochr yn ochr &'i
Chyllideb Ddrafft ac mewn tystiolaeth ysgrifenedig gan y Gweinidog a ddarparwyd i'r pwyllgorau.

Cafodd eich ymatebion eu hystyried gan y Pwyllgor ar 21 Mehefin 2023 ac wedi hynny ysgrifennais at
y Gweinidog Cyllid a Llywodraeth Leol (y Gweinidog) ar 23 Mehefin 2023 yn gofyn am ystyried y
pryderon a godwyd cyn rownd cyllideb 2024-25. Roedd rhain yn ymwneud a'r hyn a ganlyn:

. cyhoeddi'r gyllideb ddrafft yn hwyr, gan arwain at broses graffu wedi'i chwtogi;

. diffyg tryloywder ynghylch effaith y gyllideb ddrafft ar feysydd polisi o fewn cylch gwaith
pob Pwyllgor;

. ansawdd isel y dystiolaeth ysgrifenedig a ddarparwyd gan Lywodraeth Cymruy;

. ni wnaeth Llywodraeth Cymru ddarparu ymatebion i rai argymhellion gan bwyllgorau cyn
y ddadl ar y Gyllideb Derfynol.

y safbwyntiau a fynegwyd yn flaenorol:

Casgliad 2. Bydd y Pwyllgor yn ymgynghori a phwyllgorau'r Senedd sy'n ymwneud
a chraffu ar y gyllideb cyn cylch cyllideb 2025-26 i gael gwell dealltwriaeth o'r
dystiolaeth a ddarparwyd gan Lywodraeth Cymru i gefnogi'r Gyllideb Ddrafft ac i
archwilio ffyrdd o wneud y mwyaf o waith craffu cyllidebol drwy gydol y flwyddyn

Argymhelliad 1. Mae'r Pwyllgor yn argymell bod y Gweinidog yn cyhoeddi
papurau tystiolaeth gweinidogion ar yr un pryd a'r Gyllideb Ddrafft er mwyn rhoi
eglurder ar y meini prawf a'r blaenoriaethau sy'n sail i benderfyniadau
gweinidogion, gyda'r nod o alluogi rhanddeiliaid i gymryd rhan yn y broses graffu
yn fwy effeithiol ac yn gynharach yn y broses.

Argymhelliad 2. Mae'r Pwyllgor yn argymell, os caiff y Gyllideb Ddrafft ei gohirio
eto yn y dyfodol:

» bod y Gweinidog a'r swyddogion yn parhau i fynd i sesiwn cyn craffu ar y gyllideb
gyda'r Pwyllgor Cyllid; a

= bod y Gweinidog yn gweithio gyda'r Pwyllgor Cyllid i nodi dulliau gweithredu a all
wella cyfleoedd craffu, gan gynnwys darparu dogfennaeth sy'n ymwneud a'r
Gyllideb Ddrdafft yn gynharach.

Derbyniwyd yr argymhellion hyn mewn egwyddor, gyda'r Gweinidog yn amlygu’r anawsterau
ymarferol wrth ymateb i faint o wybodaeth y gofynnir amdani gan bwyllgorau unigol, ar yr un pryd a
chyhoeddi'r Gyllideb Ddrafft.

Gofynnwn felly i chi ystyried y materion canlynol, ac i ddarparu ymateb erbyn dydd Gwener 24 Mai
2024.

. Pa welliannau, os o gwbl, ydych chi wedi'u gweld yn y ddogfennaeth a ddarperir gan
Lywodraeth Cymru ochr yn ochr & Chyllideb Ddrafft 2024-257?

. Ydych chi wedi nodi unrhyw welliannau pellach y gellid eu gwneud i'r wybodaeth a
ddarperir ochr yn ochr &'r Gyllideb Ddrafft?

. O ystyried yr amser byr sydd ar gael i graffu, pa ystyriaeth, 0os o gwbl, ydych chi wedi'i rhoi
i graffu ar faterion cyllidebol o fewn eich cylch gwaith yn gynharach, er enghraifft ystyried
cynllunio strategol tymor hwy, cymryd camau dilynol o ran argymhellion craffu blaenorol
neu brosesau penderfynu cyn i'r Gyllideb Ddrafft gael ei chyhoeddi?

. Mae'r Pwyllgor hefyd yn gweithio ar hyn o bryd gyda'r Gweinidog a rhanddeiliaid eraill i
adolygu Protocol Proses y Gyllideb i sicrhau bod prosesau cyllidebol y Senedd yn
adlewyrchu arferion a ddatblygwyd yn y Chweched Senedd hyd yma. A oes gennych
unrhyw farn am weithdrefnau cyllidebol y Senedd yn ehangach?

Rydym yn ddiolchgar i chi am eich ymgysylitiad parhaus a ni ar y materion hyn ac yn croesawu
unrhyw ohebiaeth bellach sy'n ymateb i'r pwyntiau uchod.

Ein nod yw codi'r materion hyn ar ran y Pwyllgorau gyda'r Gweinidog cyn y ddadl yn y Cyfarfod Llawn
ar flaenoriaethau cyllidebol ar gyfer 2025-26 a fydd yn digwydd cyn toriad yr haf.

Yn gywir,

Peredur Owen Griffiths AS
Cadeirydd y Pwyllgor Cyllid

Croesewir gohebiaeth yn Gymraeg neu Saesneg.

We welcome correspondence in Welsh or English.

